
Dell’Aneide
Canto i.





81.




Troppo le ’ngiurie sò, che lo forfante
Fece a la sore: e, si le vuoi sapere,
Io summo summo, o giovane galante,
Le conto mò pe farete piacere.
Secheo, che lo chiù ricco era de quante
Stevano a la Fenicia, pe mogliere
Se la pigliaje, ca le bellizze rare
De chesta lo faceano spantecare.




82.




Vergene la pigliaje, comme l’haveva
Gnenetata la mamma, e ’nguadiata
Quanno lo buono agurio prommetteva,
Ca l’haverria lo Cielo ’mprofecata.
Lo Rè Pampalione, che teneva
De Tiro lo commanno, e che ’mpastata
Tenea ll’arma de vitie, uh che capezza!
Era frate a sto spamfio de bellezza.




83.




Mà l’avaritia de Pampalione
Jocaje ’ntra chiste à sparte casatiello:
Ca truffare volea lo forfantone
Quanto haveva Secheo de ricco, e bello:
E pe chesso a no tempio l’avarone
Lo sficcagliaje a botte de cortiello,
Ca steva sulo, e maje s’avea sonnato
Morire comme piecoro scannato.




84.




Isso steva securo ca la sore,
Comme frate che l’era, l’amarria;
E pe gran tiempo lo gran tradetore
Tenne annascosa sta frabuttaria..
E speranze de viento a tutte l’ore
Deva a chella scuressa, ca sarria
Priesto Secheo tornato, e le diceva
Mille chellete fauze che fegneva.




Ipsa

